
Բովանդակություն

Հարց 1․ Ի՞նչ ենք հասկանում «ուսումնառություն ողջ կյանքի
ընթացքում» կամ «ցկյանս ուսումնառություն» ասելով․․․․․․․1

Հարց 2․ Ի՞նչ է մեծահասակների ուսումնառությունն ու
կրթությունը (ՄՈՒԿ) և ո՞վ է  մեծահասակ ուսումնառուն․․․․․․2

Հարց 3․ Որո՞նք են կրթության/ուսումնառության ձևերը․․․․․3

Հարց 4․ Ի՞նչ օգուտներ ունի ՄՈՒԿ-ը անհատական
մակարդակում․․․․․․․․․․․․․․․․․․․․․․․․․․․․․․․․․․․․․․․․․․․․4

Հարց 5․ Ի՞նչ օգուտներ ունի ՄՈՒԿ-ը հանրային
մակարդակում ․․․․․․․․․․․․․․․․․․․․․․․․․․․․․․․․․․․․․․․․․․․5

Հարց 6․ Որտե՞ ղ և ինչպե՞ ս է սովորում մեծահասակ
ուսումնառուն ․․․․․․․․․․․․․․․․․․․․․․․․․․․․․․․․․․․․․․․․․․․․6

Հարց 7․ Ի՞նչ դեր ունի մեծահասակների ուսուցանողը/
դասընթացավարը․․․․․․․․․․․․․․․․․․․․․․․․․․․․․․․․․․․․․․․․7

Հարց 8․ Ի՞նչ է ՄՈՒԿ կենտրոնը և ինչո՞ ւ մասնակցել
կենտրոնի դասընթացներին․․․․․․․․․․․․․․․․․․․․․․․․․․․․․․․8

Հարց 9․ Որո՞ նք են ՄՈՒԿ մասնակցության խոչընդոտները և
ինչպե՞ ս հաղթահարել դրանք․․․․․․․․․․․․․․․․․․․․․․․․․․․․․9

Հարց 10․ Ինչպե՞ս է Դի-Վի-Վի Ինթերնեյշնալը աջակցում
մեծահասակների կրթությանն ու ուսումնառությանը
Հայաստանում ․․․․․․․․․․․․․․․․․․․․․․․․․․․․․․․․․․․․․․․․․․10



Ցկյանս ուսումնառության հիմնական գաղափարն այն է, որ

անընդհատ փոփոխվող աշխարհում անընդհատ է նաև

գիտելիքի, հմտությունների և դիրքորոշումների ձեռքբերման,

զարգացման և կիրառման անհրաժեշտությունը։

Ո՞վ կարող է սովորել 
Սովորել կարող է ցանկացած տարիքի մարդ՝ անկախ սեռից,
տարիքից, զվաղվածությունից, սոցիալական
պատկանելությունից։

Ե՞րբ է սկսվում և ավարտվում
Սկսվում է մանկությունից, շարունակվում է ամբողջ կյանքում և չի
ավարտվում:

Որտե՞ղ կարող է լինել ուսումնառությունը
Դպրոցում, համալսարանում, կրթական տարբեր կենտրոններում,
աշխատավայրում, ընտանիքում, համայնքում և այլն։

Ի՞նչ հմտություններ են ընդգծվում
Գրագիտություն, թվաբանական կարողություն, հաղորդակցություն,

խնդիրների լուծում, նախաձեռնողականություն, իրավունքների

իմացություն, սովորել սովորելու հմտություն և այլն։

հԱՐՑ 1
Ի՞նչ ենք հասկանում
«ուսումնառություն ողջ կյանքի
ընթացքում» կամ «ցկյանս
ուսումնառություն» ասելով

Ցկյանս ուսումնառությունը իրավունք է
բոլորի համար։

ՄՈՒԿ-ը ցկյանս ուսումնառության մակարդակներից մեկն է, 

ֆորմալ, ոչ ֆորմալ ու ինֆորմալ ուսումնական

գործընթացների ամբողջություն, որի միջոցով

ուսումնառուները ձեռք են բերում, զարգացնում ու

հարստացնում են ապրելու և աշխատելու համար անհրաժեշտ

գիտելիքները, հմտություններն ու կարողությունները։

Այսպիսով՝ ՄՈՒԿ-ի հիմնական ուղղություններն են․

անձի զարգացում,

զբաղվածության խթանում,

քաղաքացիական մասնակցություն։

հԱՐՑ 2
Ի՞նչ է մեծահասակների
ուսումնառությունն ու կրթությունը
(ՄՈՒԿ) և ո՞վ է մեծահասակ
ուսումնառուն

Մեծահասակ ուսումնառուն ցանկացած
մեկն է, ով իր հասարակության կողմից
համարվում է հասուն, ավարտել է առաջին
ֆորմալ կրթությունը և տարբեր ձևերով
շարունակում է իր ուսումնառությունը
(Հայաստանում՝ դպրոցն ավարտած մարդիկ)։

հԱՐՑ 3
Որո՞նք են կրթության/
ուսումնառության ձևերը

Ֆորմալ
 կրթություն

Ոչ ֆորմալ
 կրթություն

Ինֆորմալ
 կրթություն

Իրականացվում է
կազմակերպված ու
համակարգված

ձևով ֆորմալ կըր-
թական հաստա-
տություններում

(դպրոցներում, քո-
լեջներում, համալ-
սարաններում)՝
որակավորում ունե-
ցող ուսուցանող-
ների կողմից։  Ունի
պետական կրթա-
կան չափորոշիչնե-
րի վրա հիմնվող
ուսումնական

ծրագիր։

Կարող է
իրականացվել

դասընթացների,
աշխատարանների,
սեմինարների, վե-
րապատրաստում-
ների միջոցով թե՛
կրթական հաստա-
տություններում, և
թե՛ դրանցից դուրս։
Ուսումնա- կան
ծրագիրը մշակվում
է ելնելով
թիրախային խմբի
անմիջական և 
կոնկրետ

պահանջներից

Չունի հատուկ
նպատակ կամ
ուսումնական

ծրագիր։ Ուսում-
նառությունը տեղի
է ունենում առօրյա
այնպիսի գործա-
ռույթների միջոցով,
ինչպիսիք են
տարբեր

աղբյուրներից

ինֆորմացիայի

ստացումը, միջ-
անձնային շփում-
ները, աշխատելու
միջոցով սովորելը,
այլ։

Հաջողությամբ

ավարտելու

դեպքում տրվում է
ավարտական

վկայական կամ
դիպլոմ։

Ոչ ֆորմալ
կրթություն

տրամադրող

կառույցի կողմից
կարող է տրվել
հավաստագիր։

Հատուկ վկայական
կամ ավարտի
փաստաթուղթ

չունի։

Փաստերը վկայում են, որ կրթության և ուսումնառության մեջ
ներգրավվելով մարդիկ՝

ավելի մեծ հնարավորություններ են ունենում
աշխատաշուկայում՝ գտնելով աշխատանք կամ ունենալով

կարիերայի առաջխաղացում՝ այդպիսով նաև

ավելացնելով իրենց եկամուտը,

զարգացնում են իրենց անձնական որակները,
հետաքրքրությունները,

 բարելավում են իրենց ֆիզիկական և հոգեկան

առողջությունը,

բարելավում են ծնողավարման հմտությունները և
նպաստում երեխաների ավելի լավ կրթությանն ու
առողջությանը,

դառնում են սոցիալապես ավելի ակտիվ, միջանձնային

հարաբերություններում ավելի ինքնավստահ։

հԱՐՑ 4
Ի՞նչ օգուտներ ունի ՄՈՒԿ-ը
անհատական մակարդակում

Մեծահասակ բնակչությունն ավելի ակտիվ է ներգրավվում
աշխատաշուկայում, համայնքում, հասարակությունում և
ընդհանուր միջավայրում։

Աշխատանքի արտադրողականության և աշխատավարձի
բարձրացման արդյունքում բարձրանում են հարկերը,
կրճատվում է աղքատությունը, նվազում է
հանցագործությունների մակարդակը։

ՄՈՒԿ-ը աջակցում է բնության և բնական ռեսուրսների
պահպանությանը, մշակույթի, մշակութային արժեքների
փոխանցմանը, ինչպես նաև միջսերնդային
երկխոսությանը։

Իրավունքների մասին տեղեկացվածությունը և դրանց
համար պայքարելը հանգեցնում է սոցիալական
արդարության ավելի բարձր մակարդակի։

հԱՐՑ 5
Ի՞նչ օգուտներ ունի ՄՈՒԿ-ը
հանրային մակարդակում 

Մեծահասակ ուսումնառուն սովորում է՝ 

բուհում որպես ուսանող (ֆորմալ կրթություն), 

աշխատավայրում կազմակերպված սեմինարներին/
դասընթացներին մասնակցելով (ոչ ֆորմալ կրթություն),

մասնավոր, հանրային, համայնքային կենտրոնների
կողմից կազմակերպված դասընթացների մասնակցելով
(ոչ ֆորմալ կրթություն),

գրքերից, համացանցից, այլ մարդկանցից (ինֆորմալ
կրթություն),

ֆորմալ, ոչ ֆորմալ և ինֆորմալ կրթության այլ ձևերով։

հԱՐՑ 6
Որտե՞ ղ և ինչպե՞ ս  է սովորում
մեծահասակ ուսումնառուն 

Մեծահասակ ուսումնառուն ինքն է
որոշում ինչ և ինչու սովորել,
կարևորում է սովորածի կիրառական
բնույթը, ավելի նպատակասլաց է և
մոտիվացված։ 

Դասընթացավարը՝

ուսումնառությունը համապատասխա-
նեցնում է սովորողների ու
հասարակության ներկա կարիքներին,

մշակում և կիրառում է այնպիսի

մոտեցումներ, մեթոդներ, որոնցով
սովորողներին կփոխանցի նոր
հմտություններ, գիտելիքներ, արժեքներ,

գնահատում է կրթական գործընթացի

արդյունքները։

հԱՐՑ 7
Ի՞նչ դեր ունի մեծահասակների
ուսուցանողը/դասընթացավարը

Աջակցում և օգնում է սովորողին՝

 ճանաչել իր ուսումնական կարիքները,

հիմնվել նախնական գիտելիքի ու
փորձառության վրա,

դիտարկել իրական կյանքի խնդիրներ՝

հաշվի առնելով սովորողների մտքերը և
կարծիքները։

Մեծահասակների ոչ ֆորմալ կրթությունը կարող է տեղի
ունենալ տարբեր հաստատություններում, բայց շատ
երկրներում գործում են համայնքահեն ՄՈՒԿ կենտրոններ,
որոնք շահառուին/ուսումնառուին ամենամոտ և հասանելի
կառույցներն են։ Ներգրավելով տեղի (երբեմն նաև արտաքին)
ռեսուրսներ՝ այդ կենտրոնները տրամադրում են կրթական
հնարավորություններ, այդ թվում՝ 

դասընթացներ,
սեմինարներ և աշխատարաններ,
ուսումնատեղեկատվական այցեր
 քննարկումներ,
 մշակութային միջոցառումներ,
միջսերնդային փոխանակում,
համայնքային այլևայլ ծրագրեր։

Կենտրոնի ծրագրերի մասնակիցները՝ 
 ձեռք են բերում նոր և արդիական գիտելիքներ ու
հմտություններ՝ ստանալով համապատասխան
հավաստագիր,
 ձեռք են բերում նոր կապեր և ընկերներ,
ավելի ակտիվ են ներգրավվում իրենց համայնքի կյանքին։

Եվ կարևորը՝ այս ամենը տեղի է ունենում հենց իրենց
համայնքում և առանց մեծ ծախսերի։

հԱՐՑ 8
Ի՞նչ է ՄՈՒԿ Կենտրոնը և ինչո՞ ւ
մասնակցել կենտրոնի
դասընթացներին

Մեծահասակների կրթության և ուսումնառության
մասնակցության հիմնական խոչընդոտներից են՝ 

համայնքում նման հնարավորությունների
բացակայությունը/հասանելի չլինելը,
տեղեկատվության բացակայությունը,
աշխատանքով կամ ընտանիքով ծանրաբեռնված լինելը,
ֆինանսական խնդիրները և այլն։

ՈՒՇԱԴՐՈՒԹՅՈ՛ՒՆ
                         
Եթե ձեր համայնքում առկա է ՄՈՒԿ կենտրոն, ապա այն  իր
ֆեյսբուքյան էջում և այլ ձևերով տեղեկացնում է
դասընթացների և ծրագրերի մասին։

Կենտրոնները ունեն ճկուն գրաֆիկ, փորձում են հարմարվել
դասընթացների մասնակիցների ժամային
սահմանափակումներին։

Կենտրոնի դասընթացները կամ անվճար են կամ էլ
մասնակի ցածր վճար են ենթադրում։ Սա նշանակում է, որ
մասնավոր, պետական կամ միջազգային տարբեր
աղբյուներից են վճարում ձեր մասնակցության համար։
Այդուհանդերձ, մասնակցի կողմից փոքր ներդրումը շատ
կարևոր է, քանի որ նպաստում է լուրջ և
պատասխանատու վերաբերմունքին։

հԱՐՑ 9
Որո՞ նք են ՄՈՒԿ մասնակցության
խոչընդոտները և ինչպե՞ ս
հաղթահարել դրանք

Իսկ թե մեր օրերում ինչու՞ է կարևոր անընդհատ
սովորել՝ տրամադրելով ժամանակ, գումար և այլ
ռեսուրսներ` տեսեք 1-8 հարցերի պատասխանները։ 9



հԱՐՑ 10
Ինչպե՞ս է Դի-Վի-Վի Ինթերնեյշնալը
աջակցում մեծահասակների
կրթությանն ու ուսումնառությանը
Հայաստանում 

2002թ.-ից ի վեր Դի-Վի-Վի Ինթերնեյշնալի հայաստանյան
գրասենյակը աջակցում է Հայաստանում ՄՈՒԿ-ի ներդրմանը
և կայացմանը՝ նպաստելով․

ՄՈՒԿ-ը որպես կրթության առանձին ենթաոլորտ համա-
պատասխան օրենքներում, ռազմավարություններում,
կառավարության ծրագրերում ներառելու, կիրարկելու և
ֆինանսավորելու ջատագովությանը, 
ինստիտուցիոնալ և մասնագիտական կարողությունների
զարգացմանը․ ուսուցանողների/դասընթացավարների
ուսուցանմանը, տրամադրելով մենթորություն և խոր-
հըրդատվություն ՄՈՒԿ կենտրոններին, հիմնելով գործըն-
կերություններ հանրային և մասնավոր այլ մասնագիտա-
ցած կառույցների և ՄՈՒԿ կենտրոնների միջև և այլն,
ՄՈՒԿ կենտրոնների միջոցով մասնագիտական
հմտություններ ձևավորող հարյուրավոր
դասընթացների իրականացմանը շահառուների
համար։

Դի-Վի-Վի Ինթերնեյշնալի կողմից աջակցվող կենտրոններն
են՝

 ԽԱՉՄԵՐՈՒԿ կրթական-խորհրդատվական կենտրոն
հիմնադրամը (Շիրակ) 

1.

Սիսիանի մեծահասակների կրթության կենտրոն
հիմնադրամը (Սյունիք), 

2.

Դիլիջանի համայնքային կենտրոնը (Տավուշ), 3.
«Մարտունու կանանց համայնքային խորհուրդ» ՀԿ-ի
Կրթապնակ կենտրոնը (Գեղարքունիք), 

4.

ԿրթաԲԱՑ Ապարանը (Արագածոտն),5.
ԿրթաԲԱՑ Ստեփանավանը (Լոռի)։6.

